
Navanita Krishna Stava

ನವನೀತಕೃಷ್ಣಸ್ತವಃ

ಸಂಚಿಂತಯಾಮಿ ಗುರುವಾಯುಪುರೇಶ,ನಾದ-

ಬ್ರಹ್ಮಾತ್ಮಿಕಾಂ ಮುರಲಿಕಾಮುಪಸಂದಧಾನಂ .

ಪ್ರೇಮಾತ್ಮಕಂ ಚ ನವನೀತಮುದಾವಹಂತಂ
ಯೋಗದ್ವಯೀಸುಖಸಮನ್ವಯಿಮಂದಹಾಸಂ .. 1..

ಪಿಚ್ಛಾಂಚಲಾಞಚಿತಮಣೀಮುಕುಟಾಭಿರಾಮಂ
ಲೋಲಾಲಕಾಂತಲಳಿತಾಳಿಕಸನ್ನಿವೇಶಂ .

ಚಿಲ್ಲೀಲತಾಮೃದುವಿಲಾಸವಿಶೇಷಸಮ್ಯಂ
ಕಾರುಣ್ಯವರ್ಷಿನಯನಾಂತಮುಪಾಶ್ರಯೇ ತ್ವಾಂ .. 2..

ರಕ್ತಾಧರಪ್ರಸೃತಸುಂದರಮಂದಹಾಸಂ
ಗಂಡಸ್ಥಲಪ್ರತಿಫಲನ್ಮಣಿಕುಂಡಲಾಢ್ಯಂ .

ಈಷತ್ಸ್ಫುರದ್ದರ್ಶನಮುಗ್ಧಮುಖಾರವಿಂದಂ
ತ್ವಾಮಾಶ್ರಯೇ ಸುಮಧುರಂ ನವನೀತಕೃಷ್ಣಂ .. 3..

ತ್ವಾಂ ದ್ವೀಪಿದಿವ್ಯನಖಭೂಷಣಚಾರುವತ್ಸಂ
ವಂಶೀವಿರಾಜಿತವಿಮೋಹನವಾಮಹಸ್ತಂ .

ಹೈಯ್ಯಂಗವೀನಭೃತದಕ್ಷಿಣಪಾಣಿಪದ್ಮಂ
ಭಕ್ತಪ್ರಿಯೇ ಪಾರಭಜೇ ನವನೀತಕೃಷ್ಣಂ .. 4..

ಉದ್ದೀಪ್ತಕಾಂತಿವಿಲಸನ್ಮಣಿಕಿಂಕಿಣೀಕಂ .

ಪೀತಾಂಬರಾವೃತಮಿದಂ ಭವದೀಯಮಧ್ಯಂ .

ಚಿತ್ತೇ ಚಕಾಸ್ತು ಭಗವನ್ ನವನೀಲರತ್ನ-
ಸ್ತಂಭಾಭಮೃರುಯುಗಲಂ ಚ ಹರೇ ನಮಸ್ತೇ .. 5..
ಜಾನುದ್ವಯಂ ಸುಮಧುರಾಕೃತಿರಮ್ಯರಮ್ಯಂ
ವೃತ್ತಾನುಪೂರ್ವಲಲಿತೇ ತವ ಜಂಘಿಕೇ ಚ .

ಮಂಜೀರಮಂಜುಲತಮಂ ಪ್ರಪದಂ ಮುನೀಂದ್ರ-
ವೃಂದರ್ಚಿತಂ ಚ ಚರಣಂ ಹೃದಿ ಭಾವಯೇಽಹಂ .. 6..

ಮಜ್ಜೀವಿತಾಬ್ಧಿಮಥನೇನ ಭವತ್ಪ್ರಸಾದಾ-
ಲ್ಲಬ್ಧಂ ವಿಭೋ ಸುಮಧುರಂ ನವನೀತಮಲ್ಪಂ .

ನವನೀತಕೃಷ್ಣಸ್ತವಃ

ತ್ವತ್ಪ್ರೇಮರೂಪಮಮೃತಂ ಪರಿಕಲ್ಪಯಾಮಿ
ನೈವೇದ್ಯಕಂ,ಮಯಿ ಕುಚೇಲಸಖ,ಪ್ರಸೀದ! .. 7..

ಶ್ರೀಮಾರುತಾಲಯಪತೇ,ನವನೀತಕೃಷ್ಣ,
ತ್ವಾಮೇವ ಸತ್ಯಶಿವಸುಂದರರೂಪಮೇಕಂ .

ಯೋಗೀಂದ್ರವಂದಿತವಿಶುದ್ಧಪದಾರವಿಂದಂ
ತಾಪತ್ರಯೈಕಶಮನಂ ಶರಣಂ ಪ್ರಪದ್ಯೇ .. 8..
ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಃ ನವನೀತಕೃಷ್ಣಸ್ತವಃ ಸಂಪೂರ್ಣಃ .

